
INTERVIEW

pane škrbić Najbolji rezultati u historiji kluba
U razgovoru za Superinfo o uspjesima, re-

zultatima i perspektivama RK ,,Čelik’’ govori 
presjednik Kluba Pane Škrbić. Povodom sjajnih 
rezultata, osvajanja jesenje titule u Premijer ligi 
BiH, za naše čitaoce donosimo priču o aktu-
elnostima u klubu koji ima 62 godine tradicije.

Niste imali previše vremena za 
odmor između dva dijela prven-

stva. Za početak, recite nam jednu kratku 
ocjenu rezultata i kako teku pripreme?

„U pravu ste: više nema ,,klasičnih’’ pau-
za u prvenstvu. I u tih par dana pauze treneri 
Filipović i Aldobašić su igračima dali zadatak-
da treniraju kod kuće. Naša uspješna serija je 
počela na jesen 2010. godine, a nastavilo se 
osvajanjem prvog mjesta u Prvoj ligi F BiH - 
sa maksimalnim učinkom. U Premijer ligi BiH, 
koja je neuporedivo jača, u 13 utakmica smo 
zabilježili 10 pobjeda, jedan remi i dva poraza. 

Ovih dana tim ,,Čelika’’ je osvje-
žen sa nekoliko novih lica. Šta 

očekujete od ovih pojačanja?
„Imamo dva nova igrača: Andreasa Do-

minikovića, koji je ranije pet godina igrao za 
,,Izviđač’’, a u posljednjoj godini u Austriji i 
Njemačkoj. Nastupao je i za mlade reprezen-
tacije Hrvatske, a igra na poziciji lijevog vanj-
skog. Milan Ivančev  je došao iz beogradske 
Crvene zvezde, a inače je dvostruki dobitnik 
zlatne medalje kao kadetski reprezentativac 
Srbije. Pet puta je oblačio i dres ,,A’’ reprezen-
tacije Srbije, a igra na poziciji srednjeg beka. 
Moram istaći još jedno pojačanje: to je gol-
man reprezentacije BiH Adnan Šabanović, koji 
se jesenas povrijedio. Rukometni stručnjaci 
kažu da smo sigurno jači za 20 do 30 odsto u 
odnosu na jesenji dio prvenstva.

Koji su konkretni rezultatski ci-
ljevi u prvenstvu postavljeni 

pred trenera i igrače?

„Naši ciljevi se nisu promijenili: u prven-
stvu ,,idemo’’ na osvajanje jednog od prva tri 
mjesta, što nam obezbjeđuje plasman u Ligu 
za prvaka, a želimo biti i među četiri najbolje 
ekipe u Kupu i oganizovati završnicu u Zenici. 

Rukomet se u Zenici decenijama 
nije uspijevao pomjeriti sa ,,mr-

tve tačke’’, ali u posljednje vrijeme su ipak 
napravljene velike stvari. Šta je sa omasov-
ljenjem rukometa u Zenici? 

„Svi ti rezultati nisu ,,pali s neba’’, već su 
plod napornog i temeljitog rada. U prošloj go-
dini smo otvorili funkcionalne prostorije, ima-
mo vlastitu teretanu i što je najvažnije – odnosi 
na relaciji igrači-uprava-treneri su izvanredni. 
Također, imamo vrlo aktivnu i vrlo posjećenu 
web stranicu...Što se omasovljenja tiče: ima-
mo koncept, program i aktivnosti, ali nismo 
time zadovoljni. U sastavu sada imamo čitav 
tim mladih do 20 godina. To je naša perspekti-

va. U gradu imamo i jaku Školu rukometa Vla-
de Zeljke. Moja je želja da uspostavimo odlič-
nu saradnju, na ravnopravnim osnovama, jer 
nam je i cilj isti: razvoj rukometa u gradu. Tu 
je bilo ranije nekih nesporazuma između bivše 
Uprave i te škole, ali mislim da je vrijeme da 
se zakopaju ,,ratne sjekire’’...“

Jeste li zadovoljni reakcijom ze-
ničke publike na rezultate klu-

ba? Budi li se interesovanje za rukomet?
„Rukomet je definitivno ponovo u modi. 

Naše utakmice su sa prosjekom od oko 1.200 
posjetilaca po utakmici najposjećenije u Pre-
mijer ligi BiH. Ali ja neću biti zadovoljan sve 
dok Arena ne bude popunjena sa minimalno 
četiri-pet hiljada posjetilaca. Zenička publika 
zna šta je rukomet i ona dolazi kad je utakmica 
,,jača’’ i u većem broju.

Kako se Rukometni kub ,,Čelik’’ 
nosi sa finansijskom krizom? 

„To je van konkurencije - najbolnija tačka 
Kluba i čak bi se usudio kazati možda jedina 
bolna tačka. Ni sam ne znam kako se ,,dovi-
jamo’’, ne stvarajući istovremeno dubiozu i 
koliko-toliko redovno plaćajući svoje obaveze... 
Znam da će se na mene naljutiti zbog ove izjave 
- ali Zenica je ,,crna rupa’’ kad je riječ o firma-
ma koje na marketinški ili neki drugi način žele 
podržati sport ili kulturu. S druge strane, naš 
načelnik se bori, pokušava ,,pogurati sport’’, ali 
nikog drugog nema. Kanton - kao da ne posto-
ji, kad je riječ o sportu...Sponzora nema i ne 
znam da li će ih biti! To malo, iako je i to važno, 
što nekog zamolimo da plati ručak za igrače, 
večeru, rijetko autobus... I uglavnom – dajemo 
od sebe...Dokle li, kako li - ne znam. I da ovdje 
ne ostanem nedorečen: za naše rezultate naj-
veće u istoriji Kluba zaslužna je i naša vjerna 
publika i zato nam je stalo da taj broj posjetilaca 
stalno povećavamo.

U okviru aktivnosti Kan-
tonalne uprave civilne zašti-
te Zeničko-dobojskog kan-
tona, u 2012. godini jedan 
od ciljeva je i izgradnja efi-
kasnog i pouzdanog siste-
ma informiranja građana u 
slučaju nastanka prirodnih 
ili drugih nesreća. “Svjedo-
ci smo da se u svijetu i kod nas, broj, vrsta, 
tipovi i intezitet opasnosti i rizika svakodnevno 
povećavaju i da poseban značaj sve više ima 
dobar i razrađen sistem ranog informisanja 
javnosti o mogućim opasnostima. Izostanak 
informisanja javnosti za vrijeme nezgode i izo-
stanak edukacije javnosti u vrijeme „sigurnog 
života“ kao dvaju načelno različitih procesa 
edukacije-informiranja javnosti o potencijal-
nim nesrećama, posljedica su najvjerovatnije 
dvaju razmišljanja: s jedne strane, obično 
prevladava vjera u vrlo malu šansu da se to 
baš nama može desiti ili „u nas“ ili „ovdje“, 
kao i uvjerenje o tome da se zapravo svaka 
potencijalna nezgoda 
može uvijek efikasno 
kontrolirati i sa njenim 
posljedicama uprav-
ljati.” istakao je Sead 
Džanović, direktor  Kan-
tonalne uprave civilne 
zaštite ZDK., koja je u tu 
svrhu pokrenula i akciju 

obučavanja stanovništva putem 
edukativnih tekstova u Superinfu. 
“Lična i uzajamna zaštita građana, 
kako je to utvrđeno članom 41. 
Zakona o zaštiti i spašavanju ljudi 
i materijalnih dobara od prirodnih i 
drugih nesreća („Službene novine 
Federacije BiH“, br. 39/03, 22/06 i 
43/10) ostvaruje se na način što se 

u datom momentu, kada su građani i njihova 
imovina ugroženi nekom prirodnom ili dru-
gom nesrećom, dužni odmah samostalno i 
samoincijativno preduzimati konkretne radnje, 
mjere i postupke kojima se može zaštiti sop-
stveni život i život i zdravlje svoje porodice i 

spasiti svoja imovina, a istovre-
meno pružiti i pomoć na zaštiti 
života i zdravlja drugih građana 
kojima je ta pomoć potrebna. 
Mišljenja smo da samo kroz 
informiranu-educiranu javnost 
možemo obezbjediti zajednički 
cilj: pravodobno, iscrpno i jed-
noobrazno informisanje javno-

sti o svim potrebnim aspektima potencijalnih 
nesreća u toku „normalnog života“ i naravno 
i akcidentnim situacijama. Također, možemo 
stvoriti  i zainteresiranu zajednicu i ravnoprav-
nog partnera u planiranju i rješavanju preven-
tivnih mjera zaštite. Takvim pristupom stvorit 
će se osnovica za djelotvorniji i kredibilniji pri-
stup razumjevanju potreba za razvoj i jačanje 
sistema zaštite i spašavanja i učešća-nadlež-
nosti pojedinih organa općinske i Kantonalne 
vlasti, službi, pravnih lica i samih građana”, 
dodaje direktor Džanović.

U službi građana i spašavanja života

Charm 1
tel. 032 407 660   
ul. Stara čaršija, 

Charm 2
tel. 032 221 907   

ul. Šerbin sokak 13, 
iza Lonđe 2,  Zenica

NOVO LONDONSKI TRENDOVI ŠIŠANJA

Licencirani saloni za “Brazilski keratin” i “Argan oasis oil”.
AROMATERAPIJA KOSE I TJEMENA BILJNIM PREPARATIMA.

Bile, vidjele, naučile!

BUDI SVOJA!

Frizerski salon CHARM Zenica

Općina Tešanj je, s ciljem 
stalnog unapređenja i pobolj-
šanja sistema upravljanja kva-
litetom, a radi povećanja zado-
voljstva korisnika svojih usluga 
i građana, u realizaciji procesa 
uvođenja sistema upravljanja 
okolišem, prema zahtjevima 
ISO 14001:2004 izdala saop-
štenje. S tim u vezi, u Općini su javnim putem oba-
vijestili da će od svih poslovnih partnera, dobavljača 
i građana ubuduće u svim postupcima javnih nabavki 
zahtijevati potpuni doprinos realizaciji zajedničkog cilja 
zaštite okoline, a posebno da će se od ponuđača u po-
stupcima javnih nabavki pokrenutim od strane Općine 
Tešanj, za sredstva, opasne materije ili materije koje 
mogu negativno uticati na okoliš, zahtijevati i dostavlja-
nje sigurnosnih listova, certifikata ili druge dokumenta-
cije, odnosno u tenderskoj dokumentaciji tražiti odgo-
varajući dokazi, kojima će se osigurati zaštita okoline. 

Saradnja

Vlada ZDK usvojila je re-
balans budžeta za 2011. go-
dinu. Razlozi za donošenje 
izmjena kantonalnog budže-
ta su višestruki, a jedan od 
osnovnih je manjak ostvare-
nih javnih prihoda u odnosu 
na očekivane. Naime, na po-
litiku izvršavanja budžeta za ovu godinu najviše 
je utjecalo neplanirano povećanje plata za osam 
odsto, dogovoreno sa predstavnicima granskih 
sindikata budžetskih korisnika u aprilu ove godine. 
Tako se od ukupno 8,1 milion KM, koliko iznosi ra-
zlika između planiranog i rebalansiranog budžeta, 
više od polovine odnosi na plate budžetskih kori-
snika, a ostalo čine povećanje cijena energenata 
i ostalih materijalnih troškova te dodatnih pojedi-
načnih zahtjeva za preraspodjelom sredstava u 
okviru odobrenog budžeta, dostavljenih od strane 
budžetskih korisnika u toku izrade izmjena budže-
ta za ovu godinu.

Rebalans budžeta ZDK

U kontaktu sa ljudima često 
zanemarujemo podatak da u pr-
vih nekoliko sekundi mi stvaramo 
kompletnu sliku o nekome bez ijed-
ne izgovorene riječi. Svaki put kada 
po prvi put vidimo i upoznamo ne-
koga prvi utisak se formira. Imajte 
to na umu kada sljedeći put budete 
nekoga upoznavali i zapamtite slje-
deće: imate samo jednu šansu da 
ostavite dobar prvi utisak!
l	 Dođite na vrijeme! Ukoliko za-

počinjete karijeru u novoj firmi 
ili ste u situaciji da upoznajete 
nove ljude prvih nekoliko se-
kundi je presudno da ostavite 
utisak. U poslovnom svijetu 
vrijeme je neprocjenjiva stvar 
i niko ne voli da čeka. Takođe, 
nije dobro ni da dođete previ-
še rano. Ukoliko se to dogodi, 
možete  mu poremetiti obaveze 
koje je imao prije sastanka sa 
vama, što će vas opet staviti u 
nezgodnu poziciju.

Kako ostaviti dobar prvi utisak?

l	 Primjereno se obucite i priđite 
sa osmjehom! Kada stignete, 
sljedeća stvar koja o vama puno 
govori je vaš izgled. Prije sve-
ga, nemojte biti ukočeni i kruti, 
tako odajete da ste nesigurni. 
Naravno, nije poželjno ni da bu-
dete potpuno opušteni, jer ćete 
djelovati neprofesionalno. Budite 
samopouzdani i otvoreni. 

l	 Kada budete prišli slijedi rukovanje i 
upoznavanje. Prejak stisak govori da 
ste siledžija koji nije u stanju da od-
mjeri svoju snagu ili da ste neko ko 
je prepotentan. Ukoliko preslabo sti-
snete ruku i to samo vrhovima šake 
to može da znači da ste sebični, da 
niste spremni na saradnju sa drugim 
ljudima ili da ste nepovjerljivi. 

l	 Predstavljanje je također važno, 
najbolji način da to učinite je da ja-
sno i razgovjetno izgovorite svoje 
ime i prezime. Kada ste se pred-
stavili, na scenu stupaju riječi i go-
vor tijela sada dolazi u drugi plan. 

U suterenu Tržnog centra Džananović, nedavno 
je otvorena porodična poljoprivredna zadruga „Na-
tura“ Zenica. „Zadrugu „Natura“ formirali smo radi 
promidžbe organske proizvodnje zdrave hrane i prije 
svega malih proizvođača koji teško mogu plasirati 
proizvode i pojaviti se na većim sajmovima“ kaže 
Rifat Muslić, direktor PZ „Natura“. Na policama lijepo 
uređenog enterijera Organic Shopa, koji zrači bojama 
prirode, i odiše čistoćom i zdravljem, proizvodi su po-
ljoprivrednika koji za svoju djelatnost imaju certifikate 
o organskoj proizvodnji. U ponudi imaju razne vrste 
prirodnih sokova, bestilja, pekmeza, kompota, suhog 
voća i čaja, te organske proizvode od heljde i spel-
te, med vrhunskog kvaliteta od ponajboljih domaćih 
pčelara, koji će vas oduševiti. Zato ukoliko brinete o 
svom zdravlju i zdravlju svoje porodice opredjelite se 
za organsku hranu, a kada se jednom naviknete na 
nju više se nikada nećete vratiti na masovno proizve-
deno i nezdravo voće i povrće. Obzirom na kvalitet i 
pouzdano porijeklo proizvoda cijene su pristupačne, 
a ljubazno osoblje učinit će da se tokom kupovine i 
razgledanja proizvoda osjećate vrlo ugodno u „naj-
zdravijoj“ prodavnici u Zenici.

Organic-Shop

Projekt Glavne gradske magistrale u Zenici 
(GGM), čiji početak radova treba biti sredinom 
marta 2012.godine, kao i arhitektonskih rješe-
nja rekonstrukcije i dogradnje stadiona Bilino 
polje, predstavljeni su nedavno u velikoj sali 
Bosanskog narodnog pozorišta Zenica. Dugo-
trajni aplauz oko 500 prisutnih ljudi iz javnog, 
kulturnog, privrednog i sportskog života grada 

i Kantona, ali i onih „običnih“ građana koji su 
željeli vidjeti projekate značajne za svoj grad, 
najbolji su pokazatelj da su općinari napravili 
pun pogodak sa ovom prezentacijom. Kada je 
u pitanju GGM, period implementacije je 24 
do 36 mjeseci, a izvor finansiranja su kreditna 
sredstva u iznosu od 25 miliona dolara, dok 
se priča oko Bilinog polja tek otvara. Naime, 
zasad su prezentirana samo arhitektonska rje-
šenja rekonstrukcije i dogradnje zeničkog hra-
ma nogometa, koje su zasebno uradili poznati 
arhitekti Bernard Bostjančić i Zvjezdan Turkić. 

Novi projekti
U Maglaju je u 

toku uređivanje desne 
obale rijeke Bosne, a 
cilj ovog projekta je 
da zaštiti ovaj grad od 
poplava. Prema riječi-
ma načelnika općine 
Mehmeda Mustaba-
šića, isprojektovana je lijeva obala rijeke Bosne, 
te se prešlo na desnu stranu, a cilj je da se dio 
saobraćajnice koji prolazi iznad rijeke upotpuni 
jednom pješačkom stazom. Predviđeno je da se 
uloži oko 300.000 maraka, a izvođač radova je 
firma Hajdić d.o.o. Maglaj.  

Uređivanje obale

Iz općine Kakanj su nedavno potvrdili da će se tokom ove godine na 
području Zgošće obaviti nova arheološka istraživanja, a o čemu ih je 
još ranije izvijestio Zavod za zaštitu spomenika Federacije BiH, koji je i 
prihvatio program arheoloških istraživanja za lokalitet „Crkvina“ u Donjoj 
Zgošći. Istraživački radovi bi se trebali provoditi tokom cijele godine, a 
obavljat će ih arheolozi iz Zemaljskog muzeja BiH, na čelu sa Lidijom 
Fekeža Martinović, stručnjakinjom za period kasnog srednjeg vijeka.

Upravni odbor Fonda za zaštitu okoli-
ša FBiH donio je Odluku o odabiru kori-
snika sredstava Fonda za zaštitu okoliša 
FBiH, kojom je prijava Općine Visoko i JKP 
“Gradska groblja” d.o.o. Visoko koja se 
odnosi na projekat pod nazivom “Tretman 
otpadnih voda na gradskom groblju u Vi-
sokom”, ocijenjena pozitivno i za koju je 
odobreno milion KM na ime sufinansiranja 
projekta.

Otpadne vode

Biro za ljud-
ska prava Tuzla bio 
je domaćin okru-
glog stola u Zenici, 
na kojem je pred-
stavljen „Akcioni 
plan za prevenciju 
m a l o l j e t n i č k o g 
prestupništva i prim-
jenu alternativnih 
mjera u Općini Zenica“. Akcioni 
plan je jedan od rezultata jedno-
godišnjeg rada radne grupe, koju 
je općina Zenica formirala na inci-
jativu Biroa za ljudska prava Tuzla 
i UNICEF-a BiH. Općinsko vijeće 
Zenica usvojilo je akcioni plan koji 

Maloljetničko prestupništvo

sadrži dva strateška cilja - osigurati 
koordiniranu i kontinuiranu preven-
ciju maloljetničkog prestupništva u 
općini Zenica i unaprijediti uslove 
za primjenu alternativnih mjera 
prema maloljetnicima u sukobu sa 
zakonom u općini Zenica.

Arheološka istraživanja u Zgošći

Kako zaštititi organizam 
od aerozagađenja?

Da aerozagađenje nepovoljno utiče 
na zdravlje ljudi, potvrđuje i činjenica da 
se u zimskom periodu zbog veće kon-
centracije štetnih čestica i gasova u vaz-
duhu, ljekarima obraća povećan broj pa-
cijenata sa smetnjama u respiratornom i 
kardiovaskularnom sistemu. Koncentra-
cija ugljen-monoksida, ugljen-dioksida 
i drugih štetnih čestica u vazduhu, ali i 
koncentracija izduvnih gasova iz auto-
mobila, tokom zime daleko je veća nego 
u ljetnom periodu. Ukoliko živite u ve-
ćem gradu, sa razvijenom industrijom, 
vrlo dobro vam je poznato da je vazduh 
koji udišete sve zagađeniji i da sve veći 
broj ljudi iz vašeg okruženja - a o dje-
ci da i ne govorimo - pati od hronične 
astme ili bronhitisa. Kada šetate ulicama 
svoga grada, taj zagađeni vazduh vam 
iritira nos, grlo i pluća, izaziva upale, 

otvara put različitim virusima i bak-
terijama, organizam slabi i podložniji 
ste bolestima. Najveću štetu disajnim 
putevima svakako nanosi smog, pun 
sićušnih čestica koje emituju automo-
bilski izduvni gasovi i koje udišete čim 
izađete na ulicu. Zato se sve češće pi-
tate da li, osim nošenja maske na licu, 
postoji neki drugi način da se zaštitite 
od smoga ili bar da ublažite njegove 
negativne efekte? Protiv negativnih 
posljedica zagađenog vazduha koji 
nas okružuje možemo se boriti i pra-
vilnom ishranom, bogatom namirni-
cama koje štite pluća. Naime, kupus, 
brokoli, mrkva, pomorandža, jabuka, 
riba, naročito losos, integralne žitari-
ce i probiotici sprečavaju upalu nosa, 
grla i bronhija, jačaju imunološki si-
stem i čine naš organizam otpornijim. 

U posljednje vrijeme sve više građana BiH 
vodi računa o svojoj ishrani, pa smo samim 
tim i mi napravili jedno kraće istraživanje o 
trenutnom stanju u Zenici, sa naglaskom na 
namirnice animalnog porijekla. Tako smo sa-
znali da su u Zenici registrovane 33 mesnice, 
od kojih je samo pet pod veterinarskom kon-
trolom, a isto tako u ovom gradu nema nijedne 
registrovane klaonice, što je raritet u BiH! 

S pravom se postavlja pitanje zašto je to 
tako? Da li iko od zeničkih mesnica podnosi 
zahtjev i da li su uopšte ispunjeni uslovi za regi-
strovanje? Gdje se ustvari lageruje otpad koji se 
stvara u mesnicama i da li su građani zaštićeni 
u tom smislu? Također se moramo zapitati kada 
je neko od nas dobio račun u mesnici, tako da u 

Šta to jedemo?
konačnici ono što pro-
izvode i prodaju u svo-
jim mesnicama nema 
nikakvog nadzora. A za 
to su svakako nadležne 
sanitarne i veterinarske 
inspekcijske službe, 
koje vrlo rijetko, ili sko-
ro nikako ne viđamo u 
gradskoj tržnici, gdje se 
ustvari u najvećoj mjeri i 
nalaze nakupci mesnih, 
ali isto tako i mliječnih 
prerađevina. 

Nažalost, surova 
realnost je da jedemo 
meso koje je puno an-
tibiotika i aditiva, a da postoji kvalitetnija kon-
trola i nadzor, to nipošto ne bi smio biti slučaj. 

Također, i otpad iz gradske tržnice, ali 
i iz zeničkih mesnica ne bi završavao 
u   kontejnerima i u našim rijekama, što 
automatski stvara preduslove za širenje 
zaraznih bolesti, od kojih prema po-
sljednjim istraživanjima boluje sve više 
Zeničana, pogotovo onih mlađe dobi. 

Zbog svega navedenog potrebno 
je da se što prije mobilizuju sve općin-
ske i kantonalne institucije zadužene za 

kontrolu i nadzor, koje ustvari treba da djeluju u 
interesu građana, a zbog kojih smo ustvari i ak-
tuelizirali ovu temu, kako se ne bi ponovo morali 
susretati sa zaista groznim prizorima kao na ovoj 
navedenoj fotografiji, snimljenoj na lokaciji kod 
Ðačkog doma u Zenici.

Animalni otpad u kontejneru kod Ðačkog doma u Zenici

Na planinskom kraju Kaknja, samo dvadesetak kilometa-
ra od centra grada nalazi se poznato izletište Ponijeri. Na 
nadmorskoj visini od 1200 metara, ovo izletište pruža 

mogućnost ugodnog boravka ne samo ljeti nego i zimi, a zbog 
nadmorske visine ujedno je i zračna banja, idealna za odmor i 
rekreaciju. Do Ponijera se može doći iz četiri  pravca. Jedan je 
preko Kraljeve Sutjeske, drugi preko kotline rijeke Ribnice, treći 
uz Malu rijeku preko Jehica, a četvrti, koji je ujedno i najkraći, 
negdje oko 20 km od Kaknja, uz rijeku Zgošću preko Tršća i 
Paočina. Ponijeri su u zimskim mjesecima, sa prosječnom vi-
sinom sniježnih padavina od oko 100 cm, idealno  sankalište i 
skijalište. Tada je u funkciji ski lift dužine 1100 metara, sa uređe-
nom ski stazom i ski lift dužine 300 metara, namijenjen početni-
cima. U blizini ski lifta nalazi se nekoliko ugodnih ugostiteljskih 
objekata, te dva pansiona koji pružaju usluge smještaja. Kako 
je Turistička zajednica Zeničko – dobojskog kantona u suradnji 
sa Općinom Kakanj započela realizaciju  projekta postavljanja 
rasvjete oko ski staze na Ponijerima, turistička ponuda će biti 
značajno obogaćena uvođenjem popularnog noćnog skijanja. U 
ovoj zimskoj turističkoj sezoni, Ponijeri će sigurno postati naj-
uređenije skijalište na području Zeničko – dobojskog kantona. 

Ski klub iz Kaknja, sa iskusnim instruktorima skijanja, za 
vrijeme zimskog raspusta organizuje školu skijanja za djecu 
i omladinu. Kontakt informacije možete dobiti na telefone JP 
za upravljanje i korištenje sportskih objekata “Kakanj sport” iz 
Kaknja: +387 62 543 692; +387 61 763 466

Put iz Kaknja na Ponijere asfaltiran je i redovno se održava. 

Naziv Ponijeri potječe od ri-
ječi «ponor» ili «poniranje», 
jer se na nekoliko mjesta 
mogu susresti ponori. Od-
mah iza drugog svjetskog 
rata na Ponijerima su vrše-
na ispitivanja bojenjem vode 
tamošnjih potoka. Voda koja 
ponire u središtu Ponijera, 
dokazano je da se  pojavlju-
je negdje na dnu Ponijera u 
obliku vrela. 

Ponijeri

Projekat je podržan od strane Ministarstva okoliša i turizma FBiH i 
Ministarstva za prostorno uređenje, promet i komunikacije i zaštitu okoline ZDK

www.zedoturizam.ba1200 m/nv

Izvodeći radove 
na dijelu Koridora 
Vc, gotovo 2.000 
stanovnika tri mje-
sne zajednice u Ka-
knju su već nekoliko 
mjeseci u nemilosti 
izvođača radova, JP 
Autoceste FBiH. “Do-
sad je bilo bezbroj 
upućenih telefonskih 
poziva i upozorenja predstavni-
cima izvođača, investitora, kao i 
drugim predstavnicima subjekata 
koji su u nekim vezama sa ovim 
radovima, pa je naprosto nevje-
rovatno da se na ista niko goto-
vo ne osvrće” istakao je Mensur 
Jašarspahić – Suri, načelnik op-
ćine Kakanj. Problemi su se, kako 
navodi čelni čovjek Kaknja, po-

Problemi tri kakanjske MZ

Gradska biblioteka s čitao-
nicom u Zenici osnovana je rje-
šenjem Narodnog odbora grada 
Zenice 15. januara 1954.godine 
i taj dan Opća biblioteka obi-
lježava kao Dan biblioteke. Već 
poznatim i provjerenim usluga-
ma, kao i stalnim traganjem za 
novim, Opća biblioteka u Zenici 
pokušava odgovoriti obrazovnim, 
kulturnim, informacijskim, druš-
tvenim i rekreacijskim potrebama 
svih svojih korisnika i onih koji bi 
to mogli biti. „Za ovih 58 godina 
rada, biblioteka je imala sedam 
direktora i 83 uposlenika“, kazao 
je Midhat Kasap, sadašnji direktor 

Opća biblioteka u Zenici

Opće biblioteke Zenica, dodajući 
da trenutno imaju 21 zaposle-
nog, od čega su čak 17 stručni 
bibliotečki radnici. Prosječan broj 
članova biblioteke u jednoj godini 
je oko 5.000, a godišnja članarina 
za Centralno odjeljenje i Čitaoni-
cu iznosi po 15 KM, objedinjena 
članarina je 20 KM, a u ostalim 
odjeljenjima je 10 KM. Prosječno 
se u jednoj godini ostvari preko 
150.000 posjeta radi podizanja 
knjiga, oko 22.000 radi čitanja 
novina i časopisa, oko 6.000 radi 
korištenja računara, oko 650 radi 
neknjižne građe, a 15-ak radi me-
đubibliotečke pozajmice. 

sebno usložili kada se počelo sa 
radovima na tunelu Vijenac, jer je 
sva postojeća lokalna infrastruk-
tura naselja Gornji i Donji Lučani, 
Polje, Bilješevo pokidana i dese-
cima dana su mještani ostavljeni 
da se snalaze kako znaju i umiju, 
ugrožavajući vlastitu i sigurnost 
drugih ljudi i imovine koja se nađu 
na ovom prostoru.

Planinarsko društvo „Visoči-
ca“ Visoko u saradnji sa Sport-
skim savezom općine Visoko i 
Općinom Visoko i ove je godine, i 
to u periodu od devetog do 13 ja-
nuara, za učenike osnovnih škola 
sa područja ove općine ogani-

Visočki skijaši

zovalo Školu skijanja na Igmanu 
i Bjelašnici. Tako se i ovaj put 
iskusnim trenerima i licenciranim 
učiteljima skijanja priključilo više 
od 50-ero djece koji su dobili i 
diplome za uspješnu završenu 
školu skijanja.

Nakon pobjede u 12. kolu 
Međunarodne ženske regionalne 
košarkaške lige nad ekipom Slo-
bode iz Novog Grada košarkašice 
Čelika su zauzele prvo mjesto 
tabele Regionalne lige, uz napo-
menu da neporažena ekipa Parti-
zana ima dvije zaostale utakmice 
iz 11. i 12. kola. Košarkašice KŽK 
Čelik i narednu utakmicu igraju u 
gradskoj ARENI u Zenici, u nedje-
lju 22. 1. 2012. godine u 18 sati. 
Protivnik je ekipa Hemofarma i bit 

Deveta pobjeda KŽK “Čelik”

će to derbi kola. Ova najava je i 
poziv ljubiteljima sporta, a po-
sebno ženske košarke da dođu u 
ARENU i podrže naše košarkašice 
u borbi za sami vrh tabele.

Zenica: +387-63-29-95-51; Zavidovići: +387-63-29-95-53

Bežična mreža 
„DUAL WISP“u 
Zenici i Zavidovićima

Već od 19,50 KMDUAL WISP
INTERNET SERVICE PROVIDER

„Alić - London 2012“, naziv je 
projekta Atletskog kluba „Zenica“ 
sa kojim uz pomoć partnera Opći-
ne Zenica i Ministarstva za obrazo-
vanje, nauku, kulturu i sport ZDK 
naš najbolji atletičar želi osigurati 
neophodna sredstva za adekvatne 
pripreme i odlazak na Olimpijadu 
u Londonu. Od još jednog svog 
velikog takmičenja Hamza očeku-
je mnogo. Nada se da će oboriti 
državni rekord u dvorani u bacanju 
kugle (trenutni iznosi 20,57 m), a 
u budućnosti će napasti i rekord 
Zlatana Saračevića - 21,11. „Pro-

Zbog izuzetno loše finansijske 
situacije u klubu, upitni su nastupi tri 
reprezentativca BiH iz Karate kluba 
„MLADOST“ Vitez: Amine Adilović, 
Zenire Bektaš i Nedima Varupa, na 
predstojećem Evropskom prven-
stvu u Azerbejdžanu. Inače, ovo 
troje mladih karatista su višegodišnji 
državni prvaci i reprezentativci BiH, 
sa zvanjem majstora karatea crni 
pojas, a svojim rezultatima su izborili 
pravo za učešće na  EP-u. Obzirom 

Nakon novog predsjednika, 
došao je i novi trener Rukometnog 
kluba „Žepče“. Za šefa stručnog 
stožera žepačkog rukometnog 
prvoligaša tako je imenovan prof. 
Pero Zekić, donedavni igrač ovog 
kluba. Ugovor sa Zekićem je u ime 
Upravnog odbora RK “Žepče” pot-
pisao nedavno izabrani predsjednik 
Ivo Klarić. Inače, Pero Zekić je di-
plomirani profesor sporta i tjele-
snog odgoja, a sportom se bavi od 
2000. godine. Redovno je trenirao i 
igrao sve utakmice od samog osni-
vanja RK „Žepče“, a zadnje dvije 

Novi trener

godine radio je i sa mlađim katego-
rijama. U klubu se svakako nadaju 
da će dolazak novog predsjednika i 
trenera doprinijeti da se nakon če-
tiri godine “izbjegličkog” ustrajnog 
rada u Sportskoj dvorani “Krivaja”, 
početkom ožujka počnu ostvarivati 
još bolji rezultati, i to u novoj dvora-
ni KŠC “Don Bosco” u Žepču.

Apel karatista iz Viteza

Prozivkom koju 
je obavio šef struč-
nog štaba Elvedin 
Beganović na Bili-
nom polju, te prvim 
treningom, nogome-
taši Čelika su startali 
sa pripremama za proljetni dio 
sezone. Od 25 igrača sa spiska 
pojavilo se ukupno njih 22, dok 
su izostali Zoran Brković i Dejan 
Martinović (opravdano) i Aldin 
Šišić (neopravdano). Predsjednik 
Kluba Senad Sarajlić, potpred-
sjednik Nihad Perčo, član Uprave 
Husejin Hinović, te direktor kluba 
Alija Porča obratili su se igrači-
ma, poručivši im pritom da “na-

Prozivka u Čeliku

stave tamo gdje su stali jesenas 
i svojim igrama vrate navijače na 
tribine“. Prvi dio priprema Čelik 
bi trebao obaviti na Kamberovića 
polju, a drugi dio u Rovinju, gdje 
bi se trebali zaputiti 8. ili 9. febru-
ara. Na Bilinom smo saznali kako 
je izvjestan i odlazak Amela Pjani-
ća u kakanjski Rudar, te napadača 
Armina Arnauta na šestomjeseč-
nu posudbu u Travnik.

Pripreme za London

gram priprema košta oko 55.000 
KM. Ideja je da u lokalnoj zajednici 
uključujući privredne subjekte, op-
ćinu i kanton osiguramo tri četvr-
tine sredstava, s nadom da ćemo 
ostalo dobiti sa viših nivoa“, kaže 
Suad Kaknjo, predsjednik Atlet-
skog kluba Zenica.

da karate Savez BiH ne finansira 
troškove reprezentativaca, pa je tako 
klub u obavezi da do 20. januara 
uplati troškove putovanja, koji izno-
se 2.500 KM po takmičaru. Ovim 
putem pozivamo ljude dobre volje, 
nadležne institucije i firme te sve one 
koji se mogu odazvati da, u skladu 
sa svojim mogućnostima pomognu, 
te da pomoću njih pomognu odlazak 
ovih mladih i uspješnih sportista na 
jedno veliko takmičenje. 

Nedavno je u Ze-
nici, u ulici Fra Grge 
Martića br. 15, iza 
zgrade Duhana, otvo-
rena specijalizirana 
prodavnica sportske 
opreme za skejtanje 
i biciklizam „EDGE 
Skate Shop“. Inače, 
u BiH su do sada 
postojale samo četiri 
prodavnice ovog tipa, i 
to u Sarajevu i Tuzli. U 
ovom objektu se proda-
je specijalizirana opre-
ma za skateboarding, u 
šta spadaju daske i re-
zervni dijelovi za skate 
(osovine, ležajevi itd,), 
patike, ruksaci, alat, 
i ostala oprema. Pro-
davnica je također snabdijevena 
i izuzetno kvalitetnim skate i bmx 

„EDGE Skate Shop“

igračkama za manju 
djecu. Roba je visokog 
kvaliteta, a uvozi se iz 
Amerike, dok su patike 
marke DC, Fallen, Et-
nies, Emerika, Globe, 
Circa i ES, zbog svog 
kvaliteta i načina izrade 
pogodne, kako za ska-
tere i sportiste, tako i 
za sve ostale građane. 

Prodavnica je opremljena i ram-
pom za skejtanje, što omogućava 
kupcima provjeru kupljene robe 
direktno u prodavnici, kao i ugođaj 
pri kupovini kod prezentacije skate 
vožnje članova udruženja   Skejt i 
Biciklizam „WALLRIDE“, čije sje-
dište je također u ulici Fra Grge 
Martića br. 15. 

Kalendarska 2012. godina u 
Savezu društava pedagoga fizičke 
kulture općine Zenica i ZDK poče-
la je školom skijanja za najmlađe 
na Smetovima. U prvoj smjeni 20 
mališana i djevojčica već je nau-
čilo osnovna pravila skijanja, a sa 
djecom svakodnevno radi pet pro-
fesora tjelesnog odgoja. „Uspjeli 
smo osposobiti ovu stazu na Sme-
tovima koja zadovoljava kriterije za 

Škola skijanja na Smetovima

najmlađi uzrast. Škola skijanja je 
urađena i koncipirana za najmlađe, 
to jest početnike. Prezadovoljan 
sam, većina mališana i djevojčica 
već je savladala osnovna pravila“, 
izjavio nam je Ermin Zukić, pred-
sjednik Društva. Osim Smetova, 
Društvo-udruga pedagoga fizičke 
kulture općine Zenica tokom ras-
pusta organizuje i zimovanje djece 
na Pridolcima i Rostovu. 

Vodoravno: 1. Sedmo slovo abecede; 7. Predskazanje, slutnja, eng.; 6. Staklena hermetički 
zatvorena bočica za lijekove; 8. Autooznaka Valjeva; 9. Logistics Execution System, skr.; 10. 
Buba; 12. Direct Entry Keypad, skr.; 13. Ova; 14. Oštar, prijek, (npr. bol) lat.; 16. Genitiv imen-
ice let; 17. Logička nemogućnost, besmislenost; 22. Suprotno od out; 23. Glasanje ovce; 25. 
Bivša autooznaka Zenice; 26. Mamljenje, vabljenje; 27. Makedonski narodni instrument; 29. 
International Dance Organization, skr.; 31. Izvršiti bavljenje nečim, uraditi; 33. Šepati; 35. Vrsta 
kamena koji štiti od zla; 36. Koji je izrađen u seriji; 38. Mrtvo tijelo, lešina, lat.; 39. Not Real 
Time, skr.; 41. Prijedlog koji s genitivom izriče početak; 42. Stariji tercijar, dio geološke ere; 44. 
Ono u čemu se marinira meso; 45. Rijeka u Italiji. 
Uspravno: 1. Ime i prezime ličnosti sa slike; 2. Inicijali harmonikaša Pobrića; 3. Križanac 
magarca i kobile, mn.; 4. Vrsta najodabranije i najfinije vune, lat.; 5. Nastajanje, postanak; 
7. Model na modnim revijama.; 11. Donji kraj haljine; 15. Mrak, tmina; 18. Onaj koji se peči; 
19. Dio veće kompozicije, muz.; 20. Njištati; 21. Ono što zahtijeva osobitu pažnju, osjetljivo; 
24. Onaj koji pokazuje emocije; 26. Motocikl, motor; 28. Prastanovnik Norveške; 30. Dosa-
đivanje; 32. Koja je bijele boje; 34. Narod koji živi na Arapskom poluotoku; 37. Usred; 38. 
Komovina; 40. Duži završetak kičme kod životinja; 43. Upišite OA.

Rješenja iz prošlog broja: nektar, evropa, dž, sred, autori, dg, vic, gasiti, lot, iranist, i, 
akvamarin, bena, tavan, ok, maina, uk, slog, elisa, cto, ortikon, vagoni, trik, ezop, triada, 
karakas, man.

Pašteta sa gljivama 100g

0,55

  

Radno vrijeme: 
7,00 - 17,00 h.  

Nedjelja: 7,30 - 14,00 h.

DISKONT 
MAXI
Goraždanska 28a

Ajvar blago ljuti Vegy 1/1

2,95Ajvar Šofko 1/1 ljuti

2,95
Pileći narezak 150g

1,55

Ajvar Šofko ½ kg

1,75

Riblji štapići 250g

0,95

Lovačka pašteta 50g

0,30

Narodno mlijeko 1l

1,25

Mlijeko Farma 1 l

1,20

Cedevita 1 kg + keks

10,60

Krem namaz mill 400 gr

2,00

Med cvjetni 900 gr 

10,40

Jogurt 1 l Natura 2% m.m.

1,30

Pavlaka  20% m.m.700 gr  Natura

1,90

Pavlaka 12% m.m. 700 gr

1,50

Pileći batak rifuza 1kg

3,95
Pileća krila rifuza 1 kg

2,95

Eurobiskvit 250 gr

1,95

Osvježivač prostora spektra 260 ml

2,50

Osvježivač prostora 300 ml

1,00

Vodica za ispiranje usta 500 ml

3,15

Četkica za zube 

1,80

Štrudla 280 gr

1,20

Goveđi gulaš junita 200 gr

2,10

Pileći  file  rifuza1kg

6,95

